
Camau gweithredu i ALlau:

Cyflwyno cynlluniau gwariant a'r ffurflen gais am grant erbyn dydd Gwener 4ydd Mehefin 2010.

CRYNODEB
Mae'r cylchlythyr hwn yn rhoi canllawiau i awdurdodau lleol (ALlau) ar raglen y Gronfa Ysgolion Gwell ar gyfer 2010-11. Mae’n disgrifio’r meysydd â blaenoriaeth sy’n gymwys am gymorth grant o fewn y rhaglen, trefniadau rheoli’r rhaglen ynghyd â’r wybodaeth y dylai awdurdodau lleol ei darparu. Mae hefyd yn cynnwys manylion ynghylch y grantiau a ddyrennir i bob awdurdod lleol a’r trefniadau ar gyfer hawlio a thalu grantiau. 

Bydd rhaglen y Gronfa Ysgolion Gwell ar gyfer 2010-11 yn cynnwys y meysydd â blaenoriaeth canlynol:

Blaenoriaeth 1 Effeithiolrwydd Ysgolion

Blaenoriaeth 2 Rhoi'r Strategaeth Addysg Cyfrwng Cymraeg ar waith

Blaenoriaeth 3 Cynhwysiant, Diogelu a Hyrwyddo Lles 

Trosolwg a Chyd-destun

Mae'r meysydd â blaenoriaeth eleni yn canolbwyntio ar roi'r Fframwaith Effeithiolrwydd Ysgolion (SEF) ar waith ledled Cymru. Mae elfennau o'r tri maes â blaenoriaeth yn ategu nodau'r SEF, sy'n canolbwyntio ar:

· Gyflawni gwell canlyniadau dysgu a lles i bob plentyn a pherson ifanc waeth beth fo'i gefndir economaidd-gymdeithasol; a 

· Lleihau'r amrywiadau mewn canlyniadau dysgu o fewn ystafelloedd dosbarth, ysgolion ac awdurdodau lleol a rhyngddynt.

Ategir y blaenoriaethau hyn gan Adroddiad Blynyddol Prif Arolygydd Ei Mawrhydi dros Addysg a Hyfforddiant yng Nghymru. Mae Estyn yn nodi tair her gyffredinol sef:

· sicrhau bod pob plentyn a pherson ifanc yn cyflawni ei botensial;

· sicrhau ein bod yn diwallu anghenion dysgwyr dwyieithog; a

· datblygu dulliau gweithio mewn partneriaeth.

Fe'u cyflawnir drwy:

· sicrhau dulliau gweithio ar dair lefel sy'n dod â'r gymuned addysg (ysgolion, awdurdodau lleol a Llywodraeth Cynulliad Cymru) ynghyd i gydweithio er mwyn datblygu cynllun newydd ar gyfer diwygiadau addysgol;

· canolbwyntio ar welliannau o ran ansawdd addysgu, asesu ac arweinyddiaeth fel ffactorau allweddol wrth gyflawni'r nodau hyn;

· gwella canlyniadau dysgu a lles mewn ysgolion ledled Cymru;

· sicrhau rhyngwyneb effeithiol rhwng gwasanaethau, partneriaid a sefydliadau sy'n rhoi cymorth i blant a phobl ifanc; 

· adeiladu ar yr arfer da sydd ar waith mewn ysgolion ac awdurdodau lleol, gan gynnwys cydweithio fel consortiwm, ac ehangu arno;

· defnyddio technoleg i ddatblygu dulliau rheoli digidol effeithlon a gwella sgiliau digidol dysgwyr; a

· gweithio gydag Estyn er mwyn sicrhau bod systemau SEF, systemau arolygu a systemau hunanwerthuso yn gydnaws â'i gilydd.

Ceir rhagor o wybodaeth am y Fframwaith Effeithiolrwydd Ysgolion ar dudalen 23 y cylchlythyr hwn.

Gwariant cymwys yn 2010-11

Wrth lunio eu cynlluniau gwariant ar gyfer 2010-11, dylai awdurdodau lleol ystyried y negeseuon allweddol a geir yn Adroddiad Blynyddol Prif Arolygydd Ei Mawrhydi dros Addysg a Hyfforddiant yng Nghymru 2008-09, a gyhoeddwyd ym mis Ionawr 2010.  Dylai awdurdodau lleol hefyd fanteisio ar ganfyddiadau adroddiadau arolygu ac adroddiadau thematig Estyn.  

Mae Llywodraeth Cynulliad Cymru yn cydnabod swyddogaeth allweddol ysgolion cynradd, ysgolion uwchradd ac ysgolion arbennig o ran codi safonau cyrhaeddiad ledled Cymru. Disgwylir i awdurdodau lleol ystyried anghenion pob sector wrth lunio cynlluniau ar gyfer defnyddio cyllid grant, a sicrhau bod adnoddau ymhob maes â blaenoriaeth yn cael eu defnyddio’n deg ac yn effeithiol i fynd i’r afael â’r rhain. Yn ogystal, bydd angen i awdurdodau lleol sicrhau dilyniant gwirioneddol ac ystyrlon ymhob Cyfnod Allweddol, ac yn enwedig y cyfnod pontio o Gyfnod Allweddol 2 i Gyfnod Allweddol 3.

Gall grantiau a ddarperir gan y Gronfa Ysgolion Gwell gael eu defnyddio i roi cymorth i staff newydd eu penodi yn ogystal â rhai mwy profiadol, gan gynnwys y rhai sy'n gweithio ym maes Anghenion Dysgu Ychwanegol, a phob aelod o staff nad ydynt yn staff addysgu mewn ysgolion, os bydd yr hyfforddiant yn cefnogi amcanion y Gronfa. Mae gwariant ar hyfforddi llywodraethwyr yn gymwys am gymorth drwy'r rhaglen gan gyfeirio'n arbennig at y mesurau hynny sy'n cefnogi cynllunio ysgol gyfan.

Maes â blaenoriaeth 1 – EFFEITHIOLRWYDD YSGOLION

Nodau 
· Cyflawni gwell canlyniadau dysgu a lles i bob plentyn a pherson ifanc waeth beth fo'i gefndir economaidd-gymdeithasol; a 

· Lleihau'r amrywiadau mewn canlyniadau dysgu o fewn ystafelloedd dosbarth, ysgolion ac awdurdodau lleol a rhyngddynt.

Canlyniadau

Bydd ysgolion ac awdurdodau lleol yn:

1. lleihau nifer y plant sy'n dechrau CA3 ym mis Medi 2011 nad ydynt yn meddu ar y sgiliau llythrennedd a rhifedd a ddisgwylir ar gyfer eu hoedran cronolegol; 

2. dangos gwelliannau sylweddol o ran cysondeb a dibynadwyedd data a thystiolaeth arall sy'n seiliedig ar asesiadau athrawon;  

3. defnyddio data, gan gynnwys y Setiau Data Craidd Cymru Gyfan newydd, a thystiolaeth arall yn effeithiol i feincnodi perfformiad, a nodi meysydd i'w datblygu a'u gwella; 

4. rhoi dulliau effeithiol, tryloyw a chyson ar waith i herio perfformiad ar bob lefel;

5. lleihau amrywiadau mewn perfformiad o fewn ysgolion a rhyngddynt;  

6. cyflwyno a sefydlu Cymunedau Dysgu Proffesiynol cynaliadwy, gan ddefnyddio arweinwyr system ac ymarferwyr eraill i'w datblygu a'u hwyluso;

7. gallu nodi enghreifftiau clir o'r ffordd y maent wedi defnyddio ymdrechion a threfniadau cydweithredol i gynnal gwelliannau, yn arbennig yn y cyfnod pontio rhwng CA2 a CA3, a sut maent yn sicrhau'r defnydd gorau o adnoddau;

8. dangos sut mae'r defnydd o TGCh drwy'r ysgol/awdurdod cyfan wedi helpu i roi'r Fframwaith Effeithiolrwydd Ysgolion ar waith yn llwyddiannus; a

9. sicrhau bod trefniadau effeithiol ar waith ar gyfer cyflwyno model gwella ysgolion cenedlaethol cytûn fel elfen ganolog yn y broses o roi'r SEF ar waith, a fydd yn:

· canolbwyntio ar welliannau o ran ansawdd yr addysgu a'r arweinyddiaeth; 

· gwella canlyniadau dysgu a lles mewn ysgolion ledled Cymru;

· dangos defnydd effeithiol o ddata a thystiolaeth arall i feincnodi perfformiad, a nodi meysydd i'w datblygu a'u gwella;

· rhannu arfer arloesol drwy gydweithredu, clystyru, rhwydweithio a datblygu cymunedau dysgu proffesiynol;

· atgyfnerthu arweinyddiaeth wedi'i dosbarthu o fewn ysgolion ac awdurdodau lleol;

· atgyfnerthu cyfranogiad plant a phobl ifanc mewn penderfyniadau sy'n effeithio arnynt; a

· gwella cysylltiadau â'r gymuned.

	Gwariant cymwys
	Canlyniadau yr ymdrinnir â hwy

	Mesurau i ategu'r defnydd effeithiol o ddata asesu, gan gynnwys y Setiau Data Craidd Cymru Gyfan, a thystiolaeth arall i feincnodi perfformiad ac i nodi meysydd i'w datblygu a'u gwella
	2; 3; 5; 4; 7; 9

	Mesurau sy'n canolbwyntio ar leihau amrywiadau o fewn ysgolion a rhyngddynt drwy gydweithredu, clystyru, rhwydweithio a datblygu Cymunedau Dysgu Proffesiynol
	3; 4; 5; 6; 7; 9

	Mesurau sy'n atgyfnerthu addysgu, dysgu, asesu ac arweinyddiaeth wedi'i dosbarthu drwy ddatblygiad proffesiynol parhaus
	1; 2; 4; 6; 9

	Mesurau a fydd yn datblygu sgiliau addysgu, gan ddangos gwelliannau i'r dysgwyr gyda llai ar ei hôl hi neu'n tangyflawni, yn arbennig ym maes sgiliau llythrennedd, rhifedd a TGCh.
	1; 3; 4; 8; 9

	Mesurau i hwyluso partneriaethau cynradd/uwchradd mwy effeithiol (a all gynnwys darparu ieithoedd tramor modern yn CA2), gyda gwelliannau i ddysgwyr yn ystod y cyfnod pontio, gan leihau'r 'gostyngiad' mewn perfformiad sydd fel arfer yn gysylltiedig â'r cyfnod pontio
	1; 4; 5; 7; 9

	Mesurau i ategu'r gofynion statudol ar gyfer grwpiau clwstwr CA2/3 er mwyn sicrhau bod athrawon yn deall lefelau'r cwricwlwm cenedlaethol ar gyfer Saesneg, Cymraeg iaith gyntaf, Cymraeg ail iaith, mathemateg a gwyddoniaeth


	1; 2; 5; 7; 9

	Mesurau sy'n ategu'r broses o roi'r Fframwaith Effeithiolrwydd Ysgolion ar waith yn llwyddiannus drwy sicrhau y gwneir defnydd o TGCh drwy'r ysgol gyfan, gan gynnwys defnyddio Fframwaith Hunanadolygu TGCh Becta
	2; 3; 8; 9 


Rhagor o ganllawiau a gwybodaeth

· Fframwaith Effeithiolrwydd Ysgolion (2008)
· Fframwaith Hunanadolygu TGCh a'r Nod TGCh
· www.ngfl-cymru.org.uk/vtc/srf-site/
Maes â Blaenoriaeth 2 - Rhoi'r Strategaeth Addysg Cyfrwng Cymraeg ar waith

Rhaid i awdurdodau lleol wario o leiaf 15% o gyfanswm eu dyraniad ar y maes hwn â blaenoriaeth.

Nodau

Mae'r flaenoriaeth hon yn ategu darpariaeth amrywiol ar draws pob ysgol ac awdurdod lleol yng Nghymru ac mae wedi'i thargedu at sicrhau y caiff y Strategaeth Addysg Cyfrwng Cymraeg ei rhoi ar waith yn effeithiol (cyhoeddwyd y strategaeth ddrafft ym mis Mai 2009). Bydd hefyd yn ategu elfen Dwyieithrwydd y Fframwaith Effeithiolrwydd Ysgolion.

Brigdorrwyd £200,000 o gyfanswm dyraniad y Gronfa Ysgolion Gwell ar gyfer rhaglen HMS cyfrwng Cymraeg genedlaethol CBAC. Mae'r cyllid hwn yn galluogi'r gwaith hyfforddiant iaith Gymraeg sy'n gysylltiedig â Maes â Blaenoriaeth 2 i gael ei gydgysylltu'n ganolog. Mae'n ariannu'r gwaith o ddarparu cyrsiau hyfforddiant a chynadleddau cenedlaethol yn ogystal â darparu deunyddiau hyfforddi cysylltiedig.

Canlyniadau

Bydd ysgolion ac awdurdodau yn:

1. Gwella safonau addysgu Cymraeg ar draws pob Cyfnod Allweddol, fel y'i mesurir gan adroddiadau Estyn a dulliau hunanwerthuso'r Fframwaith Effeithiolrwydd Ysgolion.

2. Gwella lefelau cyflawniad plant a phobl ifanc mewn Cymraeg ar draws pob Cyfnod Allweddol, fel y'i mesurir gan asesiadau diwedd Cyfnod Allweddol a chanlyniadau arholiadau.

3. Cynyddu nifer y plant a'r bobl ifanc sy'n derbyn eu haddysg drwy gyfrwng y Gymraeg ar lefel ysgol gynradd, fel y'i mesurir gan y ganran o ddisgyblion Blwyddyn 2 a Blwyddyn 6 a gaiff eu hasesu mewn Cymraeg fel iaith gyntaf.


4. Cynyddu nifer y plant a'r bobl ifanc sy'n parhau i wella eu sgiliau iaith pan fyddant yn trosglwyddo o'r ysgol gynradd i'r ysgol uwchradd, fel y'i mesurir gan y ganran o ddisgyblion Blwyddyn 6 a Blwyddyn 9 a gaiff eu hasesu mewn Cymraeg fel iaith gyntaf.

5. Cynyddu nifer y plant a'r bobl ifanc sy'n astudio ar gyfer cymwysterau (cyffredinol a galwedigaethol) drwy gyfrwng y Gymraeg, fel y'i mesurir gan niferoedd sy'n cofrestru ar gyfer arholiadau.

Gwariant cymwys

Cymraeg fel pwnc (iaith gyntaf ac ail iaith)

Gweithgareddau a strategaethau cydweithredol sy'n ymdrin â'r canlyniadau disgwyliedig, gan gynnwys:

· Cyrsiau hyfforddiant i ymarferwyr sy'n hyrwyddo'r technegau diweddaraf o ran addysgu Cymraeg fel pwnc, naill ai fel iaith gyntaf neu fel ail iaith;

· Cyfleoedd hyfforddiant i ymarferwyr o bob lefel ar gyrsiau priodol wedi'u hanelu at wella eu sgiliau Cymraeg yn yr ystafell ddosbarth;

· Cyfarfodydd, cyrsiau a gweithdai i ymarferwyr sy'n canolbwyntio ar nodi a rhannu'r arfer gorau ym maes addysgu Cymraeg;

· Gweithgareddau sy'n meithrin parhad a dilyniant ar draws Cyfnodau Allweddol mewn sgiliau Cymraeg, yn arbennig yn ystod y cyfnod pontio rhwng ysgolion cynradd ac uwchradd; a
· Gweithgareddau eraill, wedi'u nodi ar sail dadansoddiad o anghenion, a fydd yn ategu agweddau ar y Strategaeth Addysg Cyfrwng Cymraeg sy'n berthnasol i ddysgu'r iaith.
Darpariaeth cyfrwng Cymraeg

Gweithgareddau a strategaethau cydweithredol sy'n ymdrin â'r canlyniadau disgwyliedig, gan gynnwys:

· Cyfarfodydd, cyrsiau a gweithdai i ymarferwyr sy'n canolbwyntio ar nodi a rhannu arfer gorau o fewn darpariaeth cyfrwng Cymraeg a dwyieithog; 

· Cyfarfodydd, cyrsiau a gweithdai i ymarferwyr sy'n canolbwyntio ar ehangu'r ddarpariaeth cyfrwng Cymraeg mewn ysgolion, yn arbennig yn yr ystod oedran 14-19 oed; a

· Gweithgareddau eraill, wedi'u nodi ar sail dadansoddiad o anghenion, a fydd yn ategu'r broses o roi'r Strategaeth Addysg Cyfrwng Cymraeg ar waith sy'n berthnasol i ddarpariaeth cyfrwng Cymraeg neu ddwyieithog.


Rhagor o ganllawiau a gwybodaeth

· Fersiwn ymgynghori drafft o Strategaeth Addysg Cyfrwng Cymraeg Llywodraeth Cynulliad Cymru (2009), a chyfeiriadau yn y ddogfen honno

· Strategaeth Addysg Cyfrwng Cymraeg Llywodraeth Cynulliad Cymru, i'w chyhoeddi yn ystod gwanwyn 2010

Maes â Blaenoriaeth 3 – CYNHWYSIANT, DIOGELU A HYRWYDDO LLES
Nodau 

Nod y flaenoriaeth hon yw sicrhau bod amrywiaeth o ddarpariaeth a chymorth ar waith ymhob ysgol ac ALl yng Nghymru i ddiwallu anghenion plant a phobl ifanc ag amrywiaeth o anghenion dysgu ychwanegol a'r rheini sy'n dioddef neu sydd mewn perygl o ddioddef niwed o ganlyniad i gam-drin neu esgeulustra. Ei nod yw gwella arfer wrth ddatblygu systemau sy'n ategu cynhwysiant, codi safonau ar gyfer grwpiau o ddysgwyr sydd o dan anfantais a sicrhau bod polisïau, gweithdrefnau a systemau priodol ar waith i nodi, diogelu a hyrwyddo lles pob plentyn a pherson ifanc, yn arbennig y rheini sydd mewn perygl o gael eu cam-drin. 

Amcanion 

· Sicrhau bod ysgolion, gyda chymorth ALlau ac eraill, yn mynd ati i geisio dymchwel y rhwystrau i ddysgu a chyfranogi a all atal neu allgáu plant a phobl ifanc ag anghenion dysgu ychwanegol a grwpiau o dan anfantais;

· Sicrhau bod pob athro a chynorthwy-ydd cymorth dysgu yn gallu nodi plant a phobl ifanc ag anghenion dysgu ychwanegol, eu bod yn meddu ar y wybodaeth a'r sgiliau sydd eu hangen i roi cymorth priodol i ddysgwyr unigol a'u bod yn gwybod pryd i ofyn am gyngor arbenigol gan eraill;

· Codi ymwybyddiaeth staff ysgolion a staff gwasanaethau addysg a'u galluogi i weithredu'n briodol er mwyn diogelu a hyrwyddo lles plant, gan gynnwys eu hiechyd emosiynol;  

· Sicrhau bod dysgwyr yn cael profiad diogel, cadarnhaol a phwrpasol o TGCh mewn ysgolion sy'n ychwanegu gwerth at eu dysgu ac yn eu helpu i ddatblygu sgiliau TGCh; a 

· Sicrhau bod dysgwyr yn deall sut y dylid defnyddio TGCh yn ddiogel ac yn briodol mewn ysgolion a thu allan, a'u bod yn gwybod beth i'w wneud os aiff rhywbeth o'i le.

Canlyniadau

1. Bydd plant a phobl ifanc, a'u rhieni, yn fwy ymwybodol o'r gwasanaethau sydd ar gael a ble y gellir cael gwybodaeth;

2. Gwelliant o ran cyfraddau presenoldeb mewn ysgolion a gostyngiad yn nifer y plant a'r bobl ifanc a gaiff eu gwahardd o'r ysgol neu sy'n derbyn addysg y tu allan i'r ysgol;

3. Sicrhau gwell darpariaeth drwy ddatblygu cofrestr o athrawon a chynorthwywyr addysgu â chymwysterau arbenigol a phroffil o'u hyfforddiant er mwyn helpu plant a phobl ifanc ag anghenion dysgu ychwanegol;

4. Rhaid i bob ALl ddatblygu dadansoddiad o anghenion hyfforddi sy'n cwmpasu'r holl amcanion a nodir uchod. Bydd y dadansoddiad hwn yn llywio anghenion hyfforddi yn y dyfodol. Rhaid i'r dadansoddiad gynnwys y wybodaeth ganlynol: 

· nifer yr athrawon, cynorthwywyr addysgu a staff arbenigol a gyflogir

· unrhyw gymwysterau arbenigol a ddelir ganddynt

· eu gallu i weithio drwy gyfrwng y Gymraeg

· y math o hyfforddiant a gwblhawyd

· y dull cyflenwi

· dyddiad a hyd yr hyfforddiant

5. Diogelwch gwell i blant a phobl ifanc o ran TGCh drwy gynyddu nifer yr ysgolion â pholisïau Defnydd Derbyniol ar waith sy'n cydymffurfio â chanllawiau Llywodraeth Cynulliad Cymru ym mis Gorffennaf 2010, Rhagfyr 2010 a Mawrth 2011; ac sy'n defnyddio pecyn cymorth e-ddiogelwch Llywodraeth Cynulliad Cymru wrth gynnal gweithgareddau gyda rhieni.

Gwariant cymwys

Codi ymwybyddiaeth a hyfforddiant ar gynhwysiant i gynnwys dyletswyddau penodol yn ymwneud â gwahaniaethu a chyfle cyfartal. 

Hyfforddiant a datblygiad proffesiynol parhaus i staff mewn ysgolion a staff ALlau mewn meysydd ADY arbenigol.

Mesurau i wella a chyfoethogi dulliau gweithio mewn partneriaeth â rhieni.

Hyfforddiant a datblygiad i helpu ysgolion a'u partneriaid i hyrwyddo presenoldeb, rheoli ymddygiad a lleihau cyfraddau gwahardd.

Dulliau gweithredu i fynd i'r afael ag achosion o fwlio a'u hatal.

Hyfforddiant ym maes llythrennedd emosiynol wedi'i gysylltu â'r broses o ddatblygu gwasanaethau cwnsela mewn ysgolion. 

Hyfforddiant i alluogi ysgolion i nodi dangosyddion cam-drin neu esgeulustra a'r gweithdrefnau i'w dilyn er mwyn rhoi gwybod am unrhyw bryderon neu amheuon yn unol â'r Canllawiau Diogelu Plant mewn Addysg (Llywodraeth Cynulliad Cymru, Ebrill 2008).

Datblygu a gweithredu polisïau ar gyfer Defnydd Derbyniol o'r Rhyngrwyd mewn ysgolion gan gynnwys codi ymwybyddiaeth ymhlith plant a phobl ifanc a rhieni (mae Llywodraeth Cynulliad Cymru wrthi'n datblygu "pecyn cymorth e-ddiogelwch" i hwyluso hyn). Mae hyn yn cynnwys trefniadau ar gyfer monitro'r camau gweithredu a gymerir gan ysgolion i roi polisïau Defnydd Derbyniol o'r Rhyngrwyd ar waith.

Dylid cynnwys rhieni, plant a phobl ifanc a, lle y bo'n briodol, asiantaethau lleol wrth gynllunio a gweithredu pob gweithgaredd. 

Gwaith monitro a gwerthuso ychwanegol mewn perthynas â'r maes hwn â blaenoriaeth 

Bydd hefyd yn ofynnol i ALlau gyflwyno tystiolaeth yn dangos sut maent wedi monitro canlyniadau a chynnydd y dysgwyr hyn, sut maent wedi nodi bylchau yn y cymorth a chynlluniau ar gyfer y dyfodol i ddiwallu eu hanghenion.

Dylai'r flaenoriaeth hon ategu'r blaenoriaethau a nodwyd yng Nghynlluniau'r Bartneriaeth Plant a Phobl Ifanc leol.

Mae'n ofynnol i ALlau gyflwyno adroddiad blynyddol i Lywodraeth Cynulliad Cymru ar y maes â blaenoriaeth hwn. Rhaid i'r adroddiad hwn gynnwys tystiolaeth i ddangos y canlynol:

· bod dadansoddiad o anghenion hyfforddi wedi'i gynnal;

· yr hyfforddiant sydd ar gael ar gyfer y maes â blaenoriaeth hwn o fewn yr ALl ac ar draws y rhanbarth;

· y dulliau a ddefnyddir i werthuso hyfforddiant athrawon, cynorthwywyr addysgu a staff arbenigol;

· y dulliau a ddefnyddir i weithio mewn partneriaeth â phlant, pobl ifanc a rhieni, sut maent yn gwerthuso eu safbwyntiau ar y wybodaeth a'r cyngor a roddir a datblygu gwasanaethau eiriolaeth arbenigol; ac

· unrhyw drefniadau ar gyfer cydweithio ar draws rhanbarthau neu gydag asiantaethau eraill.

Dylai'r adroddiad hefyd gynnwys gwybodaeth am y canlynol:

· tystiolaeth o nifer yr athrawon a'r cynorthwywyr addysgu sy'n cael hyfforddiant, ynghyd â gwerthusiad o'r hyfforddiant hwnnw, y math o hyfforddiant, y dull darparu a'r achrediad;

· nifer yr athrawon mewn hyfforddiant a'r rhai sydd wedi cael cymhwyster arbenigol ym maes anghenion dysgu ychwanegol, gan nodi'n benodol y rhai sy'n gallu gweithio drwy gyfrwng y Gymraeg;

· nifer y staff ysgol sydd wedi'u hyfforddi i asesu plant a phobl ifanc gan ddefnyddio'r model 5 cam o gaffael Saesneg fel iaith ychwanegol;

· tystiolaeth o gydweithio ar draws asiantaethau a rhanbarthau i sicrhau bod amrywiaeth o ddarpariaeth a chymorth priodol ar gael i ddiwallu anghenion pob dysgwr; a 
· nifer yr athrawon a'r staff cymorth sydd wedi'u hyfforddi ym maes gweithdrefnau amddiffyn plant.

Rhagor o ganllawiau a gwybodaeth

Defnyddir y term anghenion dysgu ychwanegol i ddisgrifio plant a phobl ifanc ag amrywiaeth o anghenion y mae angen cymorth wedi'i dargedu arnynt i'w galluogi i fanteisio ar gyfleoedd addysgol a chyflawni eu potensial. Mae Cylchlythyr Cyfarwyddyd 47/2006: 'Cynnwys a Chynorthwyo Disgyblion' yn rhoi rhagor o wybodaeth a chyngor ar gynnwys a chynorthwyo pob dysgwr o oedran ysgol gorfodol.

Mae Cylchlythyr Cyfarwyddyd 05/2008: “Diogelu Plant mewn Addysg" a gyhoeddwyd ym mis Ebrill 2008 yn amlinellu dyletswydd statudol awdurdodau lleol a chyrff llywodraethu pob ysgol i sicrhau bod trefniadau ar waith i arfer eu swyddogaethau gyda'r nod o ddiogelu a hyrwyddo lles plant.
· Mae 'Ymddygiad a Phresenoldeb: Cynllun Gweithredu yn ymateb i'r Adolygiad Cenedlaethol o Ymddygiad a Phresenoldeb (Mai 2008)' yn nodi dull Llywodraeth Cynulliad Cymru ar gyfer cynnal lefelau presenoldeb uchel ac ymddygiad cadarnhaol mewn ysgolion. 

· Asesiad o Bolisïau Gwrth-fwlio Ysgolion (Llywodraeth Cynulliad Cymru, 2006) 

· Gwasanaethau Cwnsela mewn Ysgolion yng Nghymru - Strategaeth Genedlaethol (2008)

· Adolygiad o Arfer da mewn Strategaethau Gwrth-fwlio mewn Ysgolion yng Nghymru (Estyn)

· Gwella Presenoldeb - Arfer Da wrth Fynd i'r Afael â Phroblemau Presenoldeb (Estyn).

· Ymddygiad yng Nghymru - Arfer Da wrth Reoli Ymddygiad Heriol (Estyn)

· “Colli Allan" (Adroddiad y Comisiwn Archwilio) 

· Safonau Ansawdd mewn Gwasanaethau Nam ar y Synhwyrau (2006)

· Cynllun Gweithredu Cymru ar gyfer Anhwylder yn y Sbectrwm Awtistig (2008)

· Mynediad i Addysg a Chymorth i Ddisgyblion ag Anghenion Meddygol (ymgynghoriad 2009).

· Cyflawni'r Her - Safonau Ansawdd wrth Gynorthwyo Disgyblion sy'n Fwy Galluog a Thalentog (2007). 

· Gweithio Gyda'n Gilydd - Gwasanaethau Lleferydd ac Iaith i Blant a Phobl Ifanc (2003).

· Meddwl yn Gadarnhaol: Iechyd a Lles Emosiynol mewn Ysgolion a Lleoliadau Blynyddoedd Cynnar (2010)

· Deddf AAA ac Anabledd 2001.

· Deddf Addysg 2002.

· Cod Ymarfer AAA Cymru (2002).

· “Llunio Dyfodol Addysg Arbennig - Rhaglen Weithredu ar gyfer Cymru” (1999).

· Llawlyfr o Arferion Da AAA (2003).

· Y Ddeddf Gwahaniaethu ar sail Anabledd (2005).

· Y Ddeddf Cysylltiadau Hiliol (Diwygio) (2000).

· Symud Ymlaen - Addysg i Sipsiwn-Teithwyr (Mawrth 2008).

TREFNIADAU CYLLIDO

Gwariant a gefnogir

Mae Llywodraeth Cynulliad Cymru wedi cyhoeddi y bydd yn darparu £24.9 miliwn (gros) o dan y trefniadau a'r amodau y manylir arnynt yn y cylchlythyr hwn. Caiff £200,000 ei frigdorri ar gyfer rhaglen genedlaethol HMS drwy gyfrwng y Gymraeg CBAC, fel y nodir o dan faes â blaenoriaeth 2. 

Cyfradd grant

Y gyfradd grant yn 2010-2011 fydd 60% ar gyfer pob gweithgaredd.

Dyraniadau a throsglwyddiadau

Seilir dyraniadau ar fformiwla sy'n seiliedig ar ddangosyddion anghenion a luniwyd drwy ymgynghori ag awdurdodau lleol. Rhoddir manylion y fformiwla yn Atodiad A.  

Gwneir dyraniadau ar sail "un gronfa" yn 2010-2011; hynny yw, dyrennir un gronfa o gyllid i awdurdodau lleol na chaiff ei rhannu yn elfennau ar wahân fesul maes gweithgaredd, fel y digwyddodd mewn blynyddoedd blaenorol. Mae hyn yn golygu y bydd awdurdodau lleol yn gyfrifol am ddyrannu cyllid yn erbyn pob maes â blaenoriaeth, ac y bydd hyblygrwydd ganddynt i drosglwyddo arian yn ôl anghenion ac amgylchiadau lleol.  Fodd bynnag, rhaid i awdurdodau sicrhau bod o leiaf 15% o gyfanswm eu dyraniad yn cael ei gyfeirio at Flaenoriaeth 2 - Rhoi'r Strategaeth Addysg Cyfrwng Cymraeg ar waith.

Bydd yn rhaid i awdurdodau lleol hysbysu Tîm y Gronfa Ysgolion Gwell ynghylch unrhyw drosglwyddiadau pellach y maent wedi cytuno arnynt gyda’u hysgolion erbyn dydd Gwener Hydref 22ain. Rhaid iddynt hefyd gyflwyno rhesymeg ategol i ategu'r newidiadau arfaethedig, ynghyd â sicrwydd na fydd y newidiadau hyn yn effeithio ar eu gallu i gyflwyno cynlluniau gwariant y cytunwyd arnynt. Ceidw Llywodraeth Cynulliad Cymru yr hawl i ofyn am gynlluniau gwariant diwygiedig os yr ymddengys y bydd y trosglwyddiadau a gynigir yn effeithio’n sylweddol ar gynlluniau gwariant cymeradwy.

Costau gweinyddu'r rhaglen

Gall awdurdodau lleol gadw hyd at 4% (ond heb fod yn fwy) o’u dyraniad fformiwla yn ganolog ar gyfer pob maes â blaenoriaeth tuag at y costau gweinyddol y byddant yn mynd iddynt wrth ddatblygu a rheoli’r rhaglen. 
Costau staff

Ni ddylid defnyddio’r Gronfa Ysgolion Gwell i ariannu costau staff parhaol i gyflawni tasgau nad ydynt yn cyd-fynd ag amcanion y Gronfa. Os nad yw awdurdodau lleol yn siŵr am wariant cymwys ar gostau staff (e.e. athrawon peripatetig neu secondiadau), dylent gysylltu â thîm y Gronfa Ysgolion Gwell.  

Dirprwyo cyllid i ysgolion

Fel mewn blynyddoedd blaenorol, rhaid i awdurdodau lleol gynnwys ysgolion wrth gynnal gweithgareddau a ariennir gan grant, gan gynnwys penderfyniadau ynghylch darparu gweithgareddau hyfforddi a chynorthwyo cymeradwy. Dylai'r awdurdod lleol ymgynghori â'i Fforwm Cyllideb Ysgolion ar ei dull gweithredu arfaethedig ar gyfer dirprwyo grantiau i ysgolion.

Fodd bynnag, er mwyn bodloni gofynion y tri maes â blaenoriaeth ar gyfer 2010-2011, mae Llywodraeth Cynulliad Cymru yn disgwyl y caiff o leiaf 60% o ddyraniadau ALlau eu dirprwyo i ysgolion. Lle na fydd awdurdodau yn gallu dirprwyo ar y lefel hon neu'n uwch, dylent nodi eu rhesymeg dros ddirprwyo o dan gwestiwn 5 y ffurflen cynllun gwariant. 
Dylai awdurdodau lleol ddatgan ar y ceisiadau grant a gwblheir ganddynt (Atodiad B) pa lefel o gyllid y byddant yn ei chadw'n ganolog neu'n ei dirprwyo i ysgolion ar gyfer pob maes â blaenoriaeth. Dylent ystyried unrhyw drefniadau arbennig a allai fod yn berthnasol i flaenoriaethau unigol (lle y bo'n berthnasol, fe'u nodir yn nhestun y maes â blaenoriaeth). Dylai awdurdodau lleol nodi na ddylid defnyddio mwy na 4% o'r cyllid i reoli a monitro'r blaenoriaethau hyn.

O dan Reoliadau Cyllideb Awdurdodau Lleol, Cyllidebau Ysgolion a Chyllidebau Ysgolion Unigol (Cymru) 2003, mae’n rhaid i awdurdod lleol gynnwys yn ei gyllideb ysgolion lleol unrhyw wariant a delir gan grant o'r Gronfa Ysgolion Gwell a chyfraniad cyfatebol yr awdurdod lleol. Nid yw’n ofynnol i'r awdurdod lleol gynnwys y gwariant hwn yn ei gyllideb ar gyfer ysgolion unigol a ddosberthir drwy fformiwla i ysgolion.

Lle mae cyllid wedi’i ddirprwyo i ysgolion o dan y trefniadau hyn, bydd angen i ysgolion ddangos, drwy’r awdurdod lleol, eu bod yn cyflawni’r cyfrifoldeb a roddwyd iddynt o dan y rhaglen yn effeithiol. Dylai'r awdurdod lleol, mewn cydweithrediad â’i ysgolion, sefydlu trefniadau costeffeithiol priodol i wneud hyn. Dylai’r trefniadau hyn sicrhau bod ysgolion yn rheoli’r arian grant sydd wedi’i ddatganoli yn effeithiol ac yn ei ddefnyddio yn unol ag amcanion, blaenoriaethau ac amodau grant y rhaglen berthnasol. Yn benodol dylai ysgolion:

· gynhyrchu rhaglen flynyddol wedi'i chostio o weithgareddau hyfforddi a chynorthwyo a luniwyd i wireddu amcanion a nodwyd yn glir ym mhob un o'r Cynlluniau Datblygu Ysgol;

· cynnwys hyfforddiant yn systematig mewn cynlluniau datblygu blynyddol gan ystyried data a ddarparwyd yn adroddiad blynyddol Estyn ar safonau mewn ysgolion yng Nghymru, a gwybodaeth a ddarparwyd gan Lywodraeth Cynulliad Cymru am gyflawniadau cymharol plant 7, 11 a 14 oed yn Asesiadau'r Cwricwlwm Cenedlaethol fel y'i cyflwynwyd yn Setiau Data Craidd Cymru Gyfan a drwy gyhoeddiadau cenedlaethol a rhanbarthol; 
· cymryd camau mewn cymaint o feysydd â blaenoriaeth perthnasol ag sy'n ymarferol o ystyried amgylchiadau ac anghenion lleol (gan roi sylw i Gynlluniau Datblygu Ysgol);

· monitro darpariaeth y rhaglen a gwariant yn unol â'r gyllideb; 

· sicrhau bod copïau o’r rhaglenni blynyddol ar gael i’w harchwilio gan Arolygwyr Ysgolion, Swyddfa Archwilio Cymru a staff yr awdurdod lleol;

· rhoi’r wybodaeth sy’n ofynnol i’r awdurdodau lleol ar gyfer monitro’r rhaglen ynghyd â ffurflenni gwerthuso i Lywodraeth Cynulliad Cymru; a

· sicrhau bod unrhyw danwariant tebygol yn cael ei roi yn ôl i’r awdurdod lleol cyn gynted â phosibl fel y gellir gwneud defnydd da ohono mewn man arall.

Caiff awdurdodau lleol dynnu’n ôl unrhyw gyllid a ddirprwywyd, yn llawn neu’n rhannol, oddi wrth ysgolion sy’n methu â chydymffurfio â’r gofynion uchod.

Gweithgareddau dysgu y tu allan i oriau ysgol

Mae paragraff 162 o Adran 3 o Ddogfen Cyflog ac Amodau Athrawon Ysgol 2009 yn caniatáu i gyflogwyr wneud taliadau am gymryd rhan mewn gweithgareddau dysgu y tu allan i oriau ysgol y mae'r athro/athrawes a'r pennaeth yn cytuno arnynt, neu, yn achos penaethiaid, y mae'r pennaeth a'r corff perthnasol yn cytuno arnynt.
Noda'r canllawiau a gyhoeddwyd gan yr Adran Plant, Ysgolion a Theuluoedd i gyd-fynd â'r Ddogfen Cyflog ac Amodau Athrawon Ysgol 2009: 

·  y dylai cyrff perthnasol benderfynu a ddylid gwneud taliadau i athrawon sy'n cytuno i gymryd rhan mewn gweithgareddau dysgu y tu allan i oriau ysgol;  

· y dylai polisi cyflogau'r ysgol bennu lefel y taliad;  

· na ddylai taliadau i athrawon ystafell ddosbarth llawn amser ond gael eu gwneud mewn perthynas â'r gweithgareddau hynny a wneir y tu allan i'r amser cyfeiriedig o 1265 awr; 

· y dylid cadw cofnod o'r holl gytundebau a'r taliadau sy'n ddyledus; a

· y dylai’r athro ddefnyddio ei sgiliau neu’i ddoethineb proffesiynol wrth gynnal unrhyw weithgareddau o’r fath.

Gall taliadau o'r fath gael eu cyllido o'r Gronfa Ysgolion Gwell ar yr amod:

· bod yr hyfforddiant yn unol â dibenion y grant;

· bod y grant yn cynnwys cost athrawon cyflenwi ar gyfer hyfforddi fel gwariant cymwys; a

· nad ydynt wedi’u gwahardd yn benodol. Yn arbennig:

(a) ni ddylid gwneud taliadau am hyfforddiant mewn swydd a ddilynir yn ystod yr amser cyfeiriedig o 1265 awr y disgwylir i athrawon dosbarth llawn amser ei weithio; a

(b) dylid parhau i wneud taliadau yn unol ag unrhyw ddarpariaethau diwygiedig i Ddogfen Cyflog ac Amodau Athrawon Ysgol 2009 a chanllawiau ategol y DCSF, neu unrhyw ddogfennau a fydd yn eu disodli.

Prin Gyflenwi

Wrth lunio eu cynlluniau gwariant, dylai awdurdodau lleol ystyried y cytundeb "Prin Gyflenwi" a'r canllawiau cysylltiedig.

Caffael TGCh

Ni ellir defnyddio'r arian grant a geir gan y Gronfa Ysgolion Gwell i helpu i gaffael offer TGCh neu tuag at gostau cysylltedd.

Talu'r grant

Telir y grant ar sail tri thymor yn cwmpasu'r cyfnodau sy'n dod i ben ar 

31 Gorffennaf, 31 Rhagfyr a 31 Mawrth. Ceir crynodeb o’r trefniadau hawlio grant ar gyfer rhaglen 2010-11 yn y tabl isod. Bydd ffurflenni hawlio yn cael eu dosbarthu i ALlau fis cyn y dyddiad cau perthnasol gan amlaf. Bydd yn ofynnol i awdurdodau lleol gyflwyno hawliadau grant yn dangos y gwir wariant yn erbyn pob maes â blaenoriaeth yn ogystal ag unrhyw drosglwyddiadau a weithredwyd.  

	Cyfnod yn dod i ben
	Hawlio ar Ffurflen
	Dyddiad hawlio olaf
	Nodiadau

	31 Gorffennaf 2010
	BSF1 (2010-11)
	30 Medi 2010
	Gwir wariant.



	31 Rhagfyr 2010
	BSF2 (2010-11)
	31 Ionawr 2011
	Gwir wariant. 



	31 Mawrth 2011
	BSF3E (2010-11)
	15 Mawrth 2011
	Amcangyfrif o wariant.


Dim ond am wariant cymwys yr eir iddo (neu amcangyfrif o'r hyn yr eir iddo) y gellir talu'r grant yn unol â thelerau'r grant yn ystod y flwyddyn ariannol sy'n dod i ben ar 31 Mawrth 2011. 

Bydd gwariant y Gronfa Ysgolion Gwell yn parhau i fod yn destun proses ardystio drwy archwiliadau allanol. Bydd awdurdodau lleol yn cael ffurflen hawlio grant diwedd blwyddyn (BSF3F [2010-11]) fel mewn blynyddoedd blaenorol. Fodd bynnag, telir y grant yn llawn ar sail yr hawliadau amcangyfrifedig a gyflwynir ym mis Mawrth 2011. Caiff y dyddiad cau ar gyfer cwblhau'r ffurflen 3F (archwiliedig) ei gadarnhau yn ystod Gwanwyn 2010.

Adennill/Adfachu 
Ceidw Llywodraeth Cynulliad Cymru yr hawl ar unrhyw adeg i adennill y grant, yn llwyr neu'n rhannol, i'r graddau na chaiff ei ddefnyddio at y diben(ion) cymwys neu os bydd Llywodraeth Cynulliad Cymru o'r farn nad yw rhai o amodau neu delerau eraill y grant yn cael eu cyflawni. 

Ni ellir talu grant mewn perthynas â gwariant yr aethpwyd iddo ar ôl 31 Gorffennaf 2010 hyd nes y derbynnir tystysgrif yr archwilydd am y flwyddyn ariannol flaenorol.

Rhaid cyflwyno hawliadau grant yn brydlon erbyn y dyddiad cau penodol. Bydd tîm y Gronfa Ysgolion Gwell yn anfon nodyn atgoffa i awdurdodau lleol wythnos cyn y dyddiad cau. Byddwn yn cadw'r hawl i wrthod talu unrhyw hawliadau hwyr, a rhaid i bob un ohonynt gynnwys llythyr esboniadol oddi wrth y Cyfarwyddwr Addysg neu swyddog cyfatebol.  

Os bydd awdurdodau lleol yn cael anawsterau a fydd yn effeithio ar hawliadau am daliadau, dylent gysylltu â thîm y Gronfa Ysgolion Gwell cyn gynted â phosibl.

Monitro a rhagolwg ariannol

Mae’n bwysig sicrhau bod yr holl adnoddau grant yn cael eu defnyddio mewn modd amserol ac effeithiol. Bydd Llywodraeth Cynulliad Cymru yn monitro’r gwariant alldro ar y Gronfa Ysgolion Gwell yn fanwl drwy gydol y flwyddyn ac efallai y bydd angen cysylltu ymhellach ag awdurdodau lleol ynghylch materion sy’n debygol o effeithio ar ffigurau gwariant cyffredinol am y flwyddyn. Er mwyn hwyluso'r broses hon, mae'n ofynnol i awdurdodau lleol gyflwyno amlinelliad cywir o ragolygon gwariant ar gyfer pob tymor yn y ffurflen gais am grant yn 

Atodiad B.  

Monitro a gwerthuso perfformiad

Rydym yn disgwyl i awdurdodau lleol ac ysgolion sicrhau bod y gwariant yr eir iddo yn cael ei dargedu’n effeithiol ac y ceir gwerth am arian. Dylent sefydlu trefniadau cynllunio, monitro a gwerthuso costeffeithiol at y diben hwn, gan ystyried Gwerth Gorau a gofynion eraill.

Bydd yn ofynnol i awdurdodau lleol gyflwyno cynlluniau gwariant ar gyfer 2010-11 gan ddefnyddio'r ffurflen ragnodedig. Bydd hefyd yn ofynnol i awdurdodau lleol gyflwyno ffurflenni wedi'u cwblhau yn dangos y Wybodaeth Reoli derfynol o ran alldro ar gyfer 2009-10, ynghyd ag adolygiad naratif cryno, erbyn 4 Mehefin 2010  fan bellaf. 
Rhoddodd Llywodraeth Cynulliad Cymru ganllawiau i awdurdodau lleol ac ysgolion ym mis Mai 2007 sef Gwerthuso'r Gronfa Ysgolion Gwell (Cylchlythyr Llywodraeth Cynulliad Cymru Rhif: WAGC 14/2007).  Dylai awdurdodau lleol ystyried y canllawiau hyn wrth baratoi eu cynlluniau gwariant ac wrth fonitro a gwerthuso gwariant gyda'u hysgolion.  

Newidiadau yn ystod y flwyddyn

Ceidw Llywodraeth Cynulliad Cymru yr hawl i newid y gofynion yn y rhan hon o'r cylchlythyr ac unrhyw rannau eraill ohono. Bydd unrhyw newidiadau yn dod i rym 28 diwrnod calendr ar ôl y dyddiad yr hysbysir awdurdodau lleol amdanynt.

GWYBODAETH ARALL

Y System Addysg - Medi 2010 ymlaen

Yn ystod y ddwy flynedd ddiwethaf, mae Llywodraeth Cynulliad Cymru, ynghyd â'i phartneriaid, wedi bod yn gweithio i drawsnewid a llunio'r system addysg.  Fodd bynnag, mae'r amrywiadau o ran canlyniadau o fewn ysgolion ac awdurdodau lleol a rhyngddynt yn awgrymu bod angen dull gweithredu gwahaniaethol er mwyn cyflawni gwelliannau. Mae Llywodraeth Cynulliad Cymru yn bwriadu gweithio gyda'i phartneriaid i ddatblygu dulliau gweithredu gwahaniaethol i ategu gwelliant, gan gynnwys ysgolion yn helpu ei gilydd, a fydd yn cynnig dull gweithredu cydlynol o herio tanberfformiad a gwthio ffiniau perfformiad arloesol.  
Mae Cymru wedi gwneud cynnydd cyffredinol o ran cyflawniadau plant a phobl ifanc. Fodd bynnag, erys gwahaniaethau mewn canlyniadau, o fewn ysgolion (lle ceir yr amrywiad mwyaf), rhwng ysgolion, rhwng awdurdodau lleol a rhwng cyfnodau addysg cynradd ac uwchradd. Gyda'i gilydd, mae'r rhain yn cyfrannu at sefyllfa cyffredinol Cymru o fewn canlyniadau PISA ac yn darparu meincnod ar gyfer y gwelliannau rydym am eu gweld o fewn ein system addysg.

Mae ein ffocws ar gyfer gwelliant ac effeithiolrwydd yn seiliedig ar yr egwyddorion sylfaenol canlynol a'r gweithgareddau disgwyliedig ('dim negodi'):

· y Diben Cenedlaethol i Ysgolion yng Nghymru (fel y'i nodir yn Fframwaith Effeithiolrwydd Ysgolion: Creu Cymunedau Dysgu Effeithiol Gyda'n Gilydd, 2008);

· ymsefydlu'r Fframwaith Effeithiolrwydd Ysgolion (SEF) drwy roi polisi wedi'i alinio'n strategol ar waith ar bob un o'r tair lefel;

· ffocws ar her, cymorth a chydweithrediad, er mwyn lleihau amrywiadau mewn perfformiad o fewn ysgolion ac awdurdodau lleol a rhyngddynt, yn seiliedig ar fodel y cytunwyd arno ar gyfer gwella ysgolion ac wedi'i gysylltu'n agos â'r Ddealltwriaeth Newydd rhwng Llywodraeth Cynulliad Cymru ac awdurdodau lleol;

· diweddariadau hunanwerthuso blynyddol gan ddefnyddio Fframwaith Arolygu Cyffredin Estyn ac adnoddau datblygiadol sy'n gysylltiedig â'r Proffil Effeithiolrwydd Ysgolion i'w galluogi i nodi meysydd ar gyfer gwella; Bydd y gwaith hunanwerthuso a wneir gan awdurdodau lleol yn darparu sylfaen ar gyfer arolygiadau Estyn. Bydd Estyn yn cefnogi'r broses o ddatblygu pecyn adnoddau hunanwerthuso i awdurdodau lleol, gan gydweithio'n agos â CCAC, APADGOS a Swyddfa Archwilio Cymru;

· ffocws ar ddatblygu arweinyddiaeth a hyfforddiant o ansawdd uchel ar bob lefel o fewn y system; 

· hyrwyddo dulliau rhwydweithio, cydweithredu a chlystyru o fewn ysgolion, rhwng ysgolion ac ar eu traws, gan gynnwys Cymunedau Dysgu Proffesiynol a ffyrdd eraill o wella canlyniadau dysgu, drwy ganolbwyntio ar leihau amrywiadau o fewn ysgolion a rhyngddynt. Dylai ffocws gwaith cydweithredu o'r fath fod ar addysgu a dysgu;

· ffocws cliriach ar well addysgu, dysgu ac asesu; 

· dadansoddi data a'i ddefnyddio mewn ffordd fwy effeithiol;

· ffocws ar gynhwysiant a chydraddoldeb er mwyn lleihau'r cyswllt rhwng yr amrywiol fathau o anfantais a chyflawniad addysgol;

· cysylltu perfformiad awdurdodau lleol â chytundebau o ran canlyniadau; a

· ad-drefnu ac ailffocysu grantiau er mwyn cyflawni amcanion y Fframwaith Effeithiolrwydd Ysgolion.

Wrth i ni anelu at ymsefydlu'r Fframwaith Effeithiolrwydd Ysgolion o fewn y system addysg yng Nghymru, ystyrir i raddau helaeth bod 2010-2011 yn flwyddyn drosiannol, wrth i ni weithio gyda llywodraeth leol i symleiddio grantiau mewn perthynas â chytundebau o ran canlyniadau. Yn ystod y flwyddyn nesaf, caiff llywodraeth leol ac ysgolion y cyfle i roi trefniadau ar waith i ategu'r Diben Cenedlaethol i Ysgolion a'r amlinelliad y cytunwyd arno ar gyfer y Model Cenedlaethol ar gyfer Gwella Ysgolion. I ategu hyn, rhaid i gynlluniau gwariant awdurdodau lleol ar gyfer y Gronfa Ysgolion Gwell ategu'r ddau weithgaredd strategol canlynol:

Diben Cenedlaethol i Ysgolion

· galluogi plant a phobl ifanc i ddatblygu eu llawn botensial drwy feithrin sgiliau, gwybodaeth, dealltwriaeth ac agweddau, gan gynnwys sgiliau personol, cymdeithasol ac emosiynol, i'w galluogi i ddod yn ddinasyddion sy'n weithgar yn economaidd, yn gymdeithasol ac yn bersonol ac yn ddysgwyr gydol oes;

· hyrwyddo diwylliant o gynhwysiant cymdeithasol a pharch at amrywiaeth, yn arbennig drwy ddatblygu lles dysgwyr a phersonoleiddio eu dysgu;

· sefydlu cymunedau dysgu proffesiynol cryf mewn ysgolion lle y gall ymarferwyr ddatblygu a rhannu eu gwybodaeth broffesiynol ym maes dysgu ac addysgu;

· cynnig cwricwlwm i blant a phobl ifanc sy'n ymgysylltu â hwy ac yn eu cymell i ddysgu a chyflawni eu potensial;

· darparu cymuned ddysgu i bawb sy'n ymwneud â bywyd yr ysgol, gyda phlant a phobl ifanc a'u teuluoedd wrth wraidd y gymuned honno, a chan gynnwys y llywodraethwyr, yr athrawon, aelodau eraill o staff yr ysgol ac oedolion sy'n hyfforddi i weithio mewn ysgolion;

· chwarae rhan allweddol gydag ysgolion eraill a darparwyr gwasanaeth partner wrth gynllunio a darparu gwasanaethau integredig i blant a phobl ifanc er mwyn gwella eu lles; a

· darparu neu hwyluso addysg fel bod ysgolion yn cyfrannu at y broses o ddiwallu anghenion y gymuned ac ymgysylltu â'r gymuned fel partneriaid er mwyn sicrhau bod pob ysgol yn canolbwyntio ar y gymuned.

Y Model Cenedlaethol ar gyfer Gwella Ysgolion

Bydd Llywodraeth Cynulliad Cymru, awdurdodau lleol ac ysgolion yn datblygu Model Cenedlaethol ar gyfer Gwella Ysgolion er mwyn rhoi'r Fframwaith Effeithiolrwydd Ysgolion ar waith. Caiff y Model Cenedlaethol ei fabwysiadu gan bob ysgol, awdurdod lleol a Llywodraeth Cynulliad Cymru. Rhagwelwn y bydd hyn yn cynnwys:

· awdurdodau lleol yn cyflawni eu rôl arweinyddiaeth gymunedol er mwyn sicrhau bod gwella canlyniadau i blant a phobl ifanc a gwella ysgolion yn flaenoriaeth allweddol i bartneriaid a sefydliadau yn ardal pob awdurdod lleol ac ar draws yr ardaloedd hynny 
· defnydd cadarn o ddata (gan gynnwys arolygiadau Estyn) i feincnodi perfformiad a nodi meysydd i'w datblygu a'u rhoi ar waith;
· ffocws ar leihau amrywiadau o fewn ysgolion a rhwng ysgolion;
· rhannu arfer arloesol drwy gydweithredu, clystyru, rhwydweithio a datblygu Cymunedau Dysgu Proffesiynol; 
· ysgolion wedi'u cynllunio a'u dylunio'n dda sy'n gwasanaethu eu cymunedau ac yn defnyddio technoleg i'r eithaf er mwyn sicrhau gwelliant;

· datblygu a darparu cwricwlwm a all ymgysylltu â phlant a phobl ifanc gan eu hasesu'n briodol i'w helpu i wneud cynnydd ac olrhain eu datblygiad dysgu;

· atgyfnerthu'r addysgu a'r dysgu drwy ddewislen o gyfleoedd ar gyfer datblygiad proffesiynol parhaus (DPP);

· atgyfnerthu arweinyddiaeth wedi'i dosbarthu o fewn ysgolion ac awdurdodau lleol drwy ddatblygu arweinyddiaeth wedi'i theilwra;

· atgyfnerthu cyfranogiad plant a phobl ifanc mewn penderfyniadau sy'n effeithio arnynt;

· gwella cysylltiadau â rhieni/gofalwyr, y gymuned, sefydliadau'r trydydd sector, y gwasanaeth iechyd a gwasanaethau eraill gan awdurdodau lleol;

· datblygu gallu ymchwil; a

· manteisio i'r eithaf ar TGCh i helpu i gyflwyno'r newidiadau hyn mewn ffordd effeithiol a chynaliadwy.

Er mwyn helpu ysgolion i gyflawni'r model hwn, bydd gan awdurdodau lleol ymarferwyr gwella ac effeithiolrwydd ysgolion, a elwir yn gyffredin yn 'arweinwyr system', a fydd yn cynnwys ymgynghorwyr awdurdodau lleol ac arweinwyr ysgol presennol. Gan ddefnyddio'r Safonau Cenedlaethol ar gyfer Gweithwyr Gwella Ysgolion Proffesiynol, bydd y timau yn:

· helpu ysgolion er mwyn iddynt allu cyflawni'r model cenedlaethol;

· herio ysgolion a chyrff llywodraethu drwy fonitro perfformiad yn barhaus;

· creu a chefnogi rhwydweithiau arfer effeithiol o fewn ysgolion, rhwng ysgolion ac ar eu traws gan ganolbwyntio ar yr addysgu a'r dysgu, gan anelu at wella canlyniadau i bawb;

· dod â phenaethiaid effeithiol at ei gilydd fel rhan o'r tîm sy'n canolbwyntio ar wella ysgolion a rheoli perfformiad penaethiaid;

· hyfforddiant i sicrhau bod ysgolion yn gwneud y defnydd gorau o ddata i wella perfformiad; a

· gweithio gyda chyrff llywodraethu ac awdurdodau lleol eraill i gyflawni'r uchod. 
Er mwyn cefnogi awdurdodau lleol, bydd Llywodraeth Cynulliad Cymru yn:

· cysoni meddylfryd Llywodraeth Cynulliad Cymru er mwyn sicrhau cyfeiriad cydlynol a chyson ar gyfer cynlluniau a rhaglenni plant a phobl ifanc

Er mwyn cefnogi awdurdodau lleol, bydd APADGOS yn:

· cysoni ei blaenoriaethau, ei pholisïau a'i rhaglenni sy'n canolbwyntio ar ysgolion â'r Fframwaith Effeithiolrwydd Ysgolion. Yn arbennig, bydd hyn yn golygu bod datblygiadau yn y cwricwlwm, mewn trefniadau asesu, ym maes dysgu ac addysgu, maes datblygu arweinyddiaeth DPP a maes cefnogi defnydd effeithiol o TGCh oll yn gyson, i raddau helaeth, â'r Fframwaith Effeithiolrwydd Ysgolion; 

· ad-drefnu'r grantiau sydd ar gael i awdurdodau lleol/ysgolion ar hyn o bryd a symud yn gyflym tuag at strwythur ariannu sy'n defnyddio llai o grantiau mwy gyda baich gweinyddol ysgafnach;

· cysoni grantiau ysgolion yn strategol â'r broses o gyflawni egwyddorion sylfaenol y Fframwaith Effeithiolrwydd Ysgolion a'r model ar gyfer gwella ysgolion. Bydd hyn yn gofyn i waith monitro a gwerthuso gael ei gynnal drwy gyfeirio, lle y bo'n briodol, at ganlyniadau yn hytrach na mewnbynnau a gweithgareddau;

· cysoni'r Fframwaith Effeithiolrwydd Ysgolion â Strategaeth Tlodi Plant Cymru er mwyn ymdrin â materion sy'n gysylltiedig â chydraddoldeb a gwella perfformiad addysgol ein plant a'n pobl ifanc mwyaf difreintiedig; a 
· cydweithredu ag arweinwyr polisi eraill o fewn Llywodraeth Cynulliad Cymru (e.e. llywodraeth leol, yr uned tlodi plant, iechyd a gofal cymdeithasol) er mwyn dylanwadu ar ddatblygiad polisi a sicrhau cysondeb.
Creu'r Cysylltiadau

Yn unol â'r egwyddorion a nodir yn "Creu'r Cysylltiadau: Gwell Gwasanaethau i Gymru" (2004) a'r ymrwymiadau a nodir yn y Cynllun Gweithredu "Cyflawni'r Cysylltiadau" (2005), anogir awdurdodau lleol i ystyried cyfleoedd i gydweithredu yn y gwaith o gynllunio a chyflwyno mesurau a gefnogir gan y Gronfa Ysgolion Gwell. Dylent hefyd ystyried casgliadau Adolygiad Beecham o Ddarparu Gwasanaethau a gyflwynwyd ym mis Gorffennaf 2006.

Os bydd awdurdodau lleol yn penderfynu gweithio mewn consortia i ddarparu hyfforddiant penodol a chefnogi gweithgareddau neu brosiectau, gallant wneud trefniant ymhlith ei gilydd lle mae un awdurdod lleol yn gwneud cais am gymeradwyo gwariant, yn cyflogi unrhyw staff sy'n gysylltiedig â hynny ac yn hawlio grant, tra bo gweddill yr awdurdodau lleol yn cyfrannu at yr elfen o wariant nas cwmpesir gan y grant. Fel arall, efallai y byddai’n well ganddynt fod pob awdurdod lleol yn gyfrifol am ran o’r gwariant gyda phob un yn hawlio grant yn dilyn cynlluniau gwariant ar wahân neu gydgynllun wedi’i gymeradwyo gan Lywodraeth Cynulliad Cymru. Mae’r naill drefniant neu’r llall yn dderbyniol, ond rhaid iddo gael ei nodi'n glir yn y cynlluniau gwariant.

Dulliau arloesol a ffynonellau cyllid eraill

Anogir awdurdodau lleol ac ysgolion i chwilio am gyfleoedd i gydweithio ag asiantaethau eraill, Partneriaethau Busnes Addysg, cyflogwyr a noddwyr eraill i ddatblygu gweithgareddau neu arbenigeddau addysgol gwerth chweil, a lle y bo'n bosibl roi hwb i ddarpariaeth grant drwy gyfraniadau gan y fath bartneriaid. Fodd bynnag, ni ddylai gweithgareddau a gefnogir gan y Gronfa Ysgolion Gwell ailadrodd na disodli'r rhai sydd eisoes wedi'u cyllido o adnoddau eraill yr awdurdod lleol neu grantiau eraill gan Lywodraeth Cynulliad Cymru. Dylent fod yn ychwanegol at weithgareddau tebyg a gyllidir drwy ffynonellau eraill gan eu hategu a’u hatgyfnerthu. Ni ddylai awdurdodau lleol ddefnyddio unrhyw gyllid a gânt drwy grantiau penodol eraill y llywodraeth i dalu eu cyfraniad i'r Gronfa Ysgolion Gwell.

Ymholiadau

Dylai awdurdodau lleol sicrhau bod darparwyr gwasanaethau presennol y Gronfa Ysgolion Gwell, a'r rhai sy'n mynegi diddordeb mewn bod yn ddarparwr, yn cael gwybod am y cylchlythyr hwn. Mae copïau ar gael gan Dîm y Gronfa Ysgolion Gwell, Adran Plant, Addysg, Dysgu Gydol Oes a Sgiliau Llywodraeth Cynulliad Cymru neu yn http://www.cymru.gov.uk.

Dylid cyfeirio ymholiadau ynghylch cynnwys cyffredinol y cylchlythyr hwn, trefniadau ariannol ac amodau a gweithdrefnau'r rhaglen at:

Tîm y Gronfa Ysgolion Gwell

Yr Adran Plant, Addysg a Dysgu Gydol Oes

Llywodraeth Cynulliad Cymru

Parc Cathays

Caerdydd

CF10 3NQ

Ffôn:  029 2082 6008

Ffacs: 029 2082 6016

E-bost: cronfaysgoliongwell@cymru.gsi.gov.uk

Atodiad A - FFORMIWLA DYRANIADAU 2010-11

Amlinellir fformiwla dyraniadau 2010-11 isod. Mae’r newidynnau a’r pwysoliadau canlynol wedi’u cymhwyso i’r fformiwla i gyfrifo’r dyraniadau i Awdurdodau Lleol unigol ar gyfer 2010-11 fel y'u nodir yn Atodiad C.  

	MAES Â BLAENORIAETH
	 Swm i’w ddyrannu
	Newidynnau
	Pwysoliad

	 1. Effeithiolrwydd Ysgolion
	£13.88m
	Nifer y disgyblion (Cyn, Uwch, Arb)
	33.3

	 
	 
	Mynegai Amddifadedd Plant
	33.3

	 
	 
	Setliad
	33.3

	 
	 
	 
	

	 2. Rhoi'r Strategaeth Addysg Cyfrwng Cymraeg ar waith
	£3.6m
	Nifer y disgyblion sy’n dysgu’r Gymraeg fel Iaith Gyntaf
	15

	
	 
	Nifer y disgyblion sy’n dysgu’r Gymraeg fel Ail Iaith
	65

	 
	 
	Mynegai Amddifadedd Plant
	20

	
	
	
	

	 3. Cynhwysiant, diogelu a hyrwyddo lles 
	£7.25m
	
	

	 Dosberthir £4.58m (63%) o'r arian gan ddefnyddio'r pwysoliadau hyn
	 
	Nifer model yr athrawon
	33.3

	 
	 
	Nifer y plant (Cyn, Uwch, Arb)
	33.3

	 
	 
	Mynegai Amddifadedd Plant
	33.3

	 
	 
	
	

	Dosberthir £2.67m (37%) o'r arian gan ddefnyddio'r pwysoliadau hyn
	 
	Elfen o Asesiad o Wariant Safonol
	

	
	
	 poblogaeth rhwng 0 a 19 oed
	80

	
	
	 setliad 40,000
	10

	
	
	 plant dibynnol mewn grŵp economaidd-gymdeithasol isel
	3.33

	
	
	 plant dibynnol mewn teuluoedd ar Gymhorthdal Incwm/Lwfans Ceisio Gwaith
	3.33

	
	
	 plant dibynnol mewn cartrefi un oedolyn
	3.33


FFORMIWLA DYRANIADAU 2010-11

Lle mae:

NALl = nifer y newidynnau yn yr ALl (e.e. disgyblion)

NC   = nifer y newidynnau yng Nghymru

W =    pwysoliad a gymhwysir i'r newidyn hwnnw (h.y. N)

£W=    dyraniad sydd ar gael i'r maes â blaenoriaeth ledled Cymru

£ALl=  dyraniad a gyfrifwyd i'r ALl

Mae hwn yn dangos y fformiwla wedi'i chymhwyso gyda dau newidyn, (h.y. NALl1 ac NALl2 ac ati).  Mewn amgylchiadau lle ceir newidynnau ychwanegol, ychwanegir mwy o dermau i rifiadur yr hafaliad fel y bo angen.

Atodiad B - CAIS AM GRANT A RHAGOLYGON ARIANNOL

Rwyf yn dymuno gwneud cais am gymorth grant gan y Gronfa Ysgolion Gwell ar gyfer gwariant yn 2010-11 fel y nodir isod:

Awdurdod Lleol: 
 

Llofnod:



Swydd:


Dyddiad:




CRYNODEB O'R WYBODAETH
	Maes â Blaenoriaeth
	Gwariant arfaethedig yr ALl
	Gwariant arfaethedig gan ysgolion*
	Cyfanswm y gwariant arfaethedig

	Blaenoriaeth 1 
	
	
	

	Blaenoriaeth 2 
	
	
	

	Blaenoriaeth 3 
	
	
	

	CYFANSWM 
	
	
	


* h.y. swm y grant i’w ddirprwyo i ysgolion o dan bob maes â blaenoriaeth

PROFFIL RHAGOLYGON GWARIANT 2010-11

	Tymor
	Gwariant amcangyfrifedig (fel % o gyfanswm y dyraniad fformiwla) 

	Tymor 1 

(cyfnod yn dod i ben 31 Gorffennaf 2010)


	%

	Tymor 2 

(cyfnod yn dod i ben 31 Rhagfyr 2010) 


	%

	Tymor 3 

(cyfnod yn dod i ben 31 Mawrth 2011)


	%


	Awdurdod Lleol
	Dyraniad

	
	

	Ynys Môn
	632,020

	Gwynedd
	1,069,653

	Conwy
	951,269

	Sir Ddinbych
	816,195

	Sir y Fflint
	1,239,251

	Wrecsam
	1,035,349

	Powys
	1,121,592

	Ceredigion
	587,416

	Sir Benfro
	1,096,536

	Sir Gaerfyrddin
	1,523,213

	Abertawe
	1,757,472

	Castell-nedd Port Talbot
	1,148,700

	Pen-y-bont ar Ogwr
	1,072,193

	Bro Morgannwg
	985,352

	Rhondda Cynon Taf
	2,107,957

	Merthyr Tudful
	529,715

	Caerffili
	1,608,030

	Blaenau Gwent
	636,305

	Tor-faen
	756,762

	Sir Fynwy
	634,174

	Casnewydd
	1,179,946

	Caerdydd
	2,240,898

	
	

	Cymru
	24,730,000*


Atodiad C - TABL DYRANIADAU 2010-11

* Cyfanswm y ffigur sydd ar gael i ALlau. Caiff £200,000 ei frigdorri o'r cyfanswm gros o £24.9m ar gyfer rhaglen HMS cyfrwng Cymraeg genedlaethol CBAC.

ATODIAD CH - CYNLLUN GWARIANT 2010-2011 Y GRONFA YSGOLION GWELL

AWDURDOD LLEOL:

MAES Â BLAENORIAETH:

DYRANIAD:

AMCANION AC ANGEN

1. Sut a pham y rhoddwyd blaenoriaeth gennych i amcanion penodol y Gronfa Ysgolion Gwell?  Dylid ystyried yr "amcanion" a nodwyd yn y canllawiau o dan bob maes â blaenoriaeth. Gallai eich ymateb gynnwys cyfeiriadau at:

· Archwiliadau o anghenion hyfforddiant a chymorth

· Dadansoddiadau o ddata perfformiad 

· Adroddiadau ac arolygon Estyn

· Cynllun Datblygu/Gwella'r Ysgol

· Y Cynllun Plant a Phobl Ifanc 

	


b) Pa wahaniaeth rydych yn disgwyl i hyn ei wneud i blant a phobl ifanc?

GWERSI A DDYSGWYD O WEITHGAREDDAU BLAENOROL Y GRONFA YSGOLION GWELL

2. Pa waith monitro a gwerthuso a wnaed gennych o'r cymorth a ddarparwyd gennych i ysgolion mewn blynyddoedd blaenorol; beth oedd y casgliadau allweddol; a sut yr ystyriwyd y casgliadau hyn wrth gynllunio'r cymorth i ysgolion yn 2010-11?

	


3. Dangoswch sut rydych wedi cyflawni gwerth am arian o fewn y maes â blaenoriaeth hwn - gan gynnwys UN enghraifft. Cyfeiriwch at y ddogfen gyfarwyddyd; yn arbennig mae tudalen 17 yn cynnwys rhestr o gwestiynau allweddol i'w hystyried. (http://www.ngfl-cymru.org.uk/cym/better_schools_fund)

	


GWEITHGAREDDAU ARFAETHEDIG 

4. Amlinellwch y gweithgareddau arfaethedig y bwriedir ymgymryd â hwy er mwyn cyflawni'r amcanion a nodwyd gennych yng nghwestiwn 1. Esboniwch eich rhesymeg. Gallai hyn gynnwys cyfeiriadau at: 

· Archwiliadau o anghenion hyfforddiant a chymorth

· Dadansoddiadau o ddata perfformiad 

· Adroddiadau ac arolygon Estyn

· Cynllun Datblygu/Gwella'r Ysgol

· Y Cynllun Plant a Phobl Ifanc 

· Gwersi rydych wedi'u dysgu o werthusiadau blaenorol o waith a ariannwyd gan y Gronfa Ysgolion Gwell, gan gynnwys tystiolaeth o werth am arian gwaith blaenorol y Gronfa.   

	


5. Rhowch fanylion ac eglurwch gynigion eich awdurdod ar gyfer dirprwyo i ysgolion.

	


MONITRO, GWERTHUSO A RHANNU GWYBODAETH 

6. Sut y byddwch yn monitro ac yn gwerthuso gweithgareddau a ariennir gan y Gronfa Ysgolion Gwell a pha un a gaiff amcanion eu cyflawni? Dylai hyn gynnwys: 

· Y data a'r wybodaeth rydych chi a'ch ysgolion yn eu casglu (yn systemataidd) am y broses o gyflawni pob un o'r amcanion a nodwyd yng nghwestiwn 1.

· Sut y byddwch chi a'ch ysgolion yn barnu cyfraniad gweithgareddau a ariennir gan y Gronfa Ysgolion Gwell at gyflawni'r amcanion hyn?  (Mae gweithgareddau a ariennir gan y Gronfa Ysgolion Gwell yn debygol o fod ymhlith nifer o wahanol weithgareddau a rhaglenni sy'n cyfrannu at gyflawni'r amcanion hyn).

· Sut y byddwch chi a'ch ysgolion yn barnu ansawdd gweithgareddau a ariennir gan y Gronfa Ysgolion Gwell? 

	


7. Sut y caiff arfer da ei ymsefydlu a'i rhannu? 

	


Unrhyw wybodaeth berthnasol arall:

MANYLION CYSWLLT YR AWDURDOD LLEOL AR GYFER Y FLAENORIAETH HON

